
PRENTSA OHARRA
Maiatzaren 14an ospatuko da "Bidezko Merkataritza Naiz" lelopean 

Bidezko Merkataritzaren Mundu Egunak hiritarrak deitu ditu justizia globalaren aldeko nazioarteko mugimendu honekin bat egin dezaten.

2016ko maiatzak X-  "Bidezko Merkataritza Naiz"  lelopean Espainiako toki desberdinetako milaka pertsona bilduko dira maiatzaren 14an Bidezko Merkataritzaren Mundu Eguna ospatuko duten 50 herri baino gehiagorekin bat egiteko. Jardunaldian hiritarrei deialdia luzatuko zaie desberdintasunaren kontrako eta justizia globalaren aldeko nazioarteko borroka mugimendu honetan parte hartzeko. Duela 50 urte jaio zen mugimendua eta gaur egun, ongi finkatuta dagoen sarea da. 2.000 erakunde, 500 banatzaile eta espezializatutako 4.000 denda baino gehiago ditu, ziurtatze-erakundeez eta nazioarteko erakunde erregulatzaileez gain. Espainian,  lehen bi dendak ireki zirenetik 30. urte betetzen dira 2016an. Gaur, 150 pertsonek egiten dute lan Bidezko Merkataritzaren Estatu Koordinakundeko (CECJ) erakunde kideetan modu zuzenean eta 2500 pertsona baino gehiagok laguntzen du boluntario gisa. 
Espainian, Bidezko Merkataritzaren Mundu Eguna ospatzeko ekintza nagusiak herri desberdinetan deitu diren giza-kateak izango dira eta monumentu edo toki esanguratsuetan gauzatuko dira. Gainera, CECJ-eko erakundeek gizarte sareetako #SoyComercioJusto kanpainan parte hartzera gonbidatuko dituzte hiritarrak, lelo hori daraman kartel batekin argazki bat ateraz. Kontzertuak, kalejirak, haurrentzako aktibitateak, informazio- eta salmenta-postuak eta beste aisiako eta errebindikazio beste jarduera batzuek osatuko dute ospakizuna. Egitarau osoa www.comerciojusto.org webgunean kontsultatu ahal izango da. 

Halaber, Bidezko Merkataritzako Estatu Koordinakundeak, mugimenduari buruzko dibulgazio txostena argitaratu du. Txostenaren arabera, Bidezko Merkataritzaren nazioarteko sarearen barruan Afrika, Asia, Amerika Latindarra eta Karibeko 75 herrialdetan banatuta dauden 2.000 erakunde-ekoizle daude eta 2 milioi pertsonek lan egiten dute bertan. Horietatik, lautik hiru erakunde arduratzen dira elikadura-ekoizpenaz eta kotoia bezalako lehengaiez. Afrikan milioi bat pertsonek egiten du lan Bidezko Merkataritzan, beraz ordezkaritza gehien duen kontinentea da munduan hedatuen dagoen Bidezko Merkataritzako erakunde-ziurtatzailea den Fairtrade International erakundearen datuen arabera. Produktuen arabera, langile eta ekoizle gehienak kafearen sektorean aurkitzen dira (737.000), ondoren tearen sektorean (300.000) eta askoz urrunago kakaoarekin lotutako produktuen sektorean (176.600). 

Bestalde, Bidezko Merkataritzaren Mundu Erakundearen arabera, 250 enpresa inguruk egiten du lan ehungintzan eta artisautza produktuetan. Horietako %75a Afrikan eta Asian kokatzen dira eta langile gehienak emakumeak dira.

Eragin ekonomikoaren ikuspuntutik, Bidezko Merkataritzako salmentek 2014 urtean 5900 milioi dolarrera iritsi ziren Fairtrade International erakundearen ziurtagiria duten produktuak kontuan hartuta soilik. Diru-sarrera hauek erakundeetan lan egiten duten pertsonentzat eta haien familientzat bideratzen dira neurri handi batean, soldata duin eta egonkorra jasotzen baitute eta beren diru-sarrera ez dago merkatuak jasaten dituen aldaketen edo espekulazioaren menpe. Bidezko Merkataritzak beste eragin positibo batzuk ere baditu, ingurumenean (lurra, ura eta bioaniztasuna zaintzea, kaltegarriak diren praktikak uztea, nekazaritza ekologikoa sustatzea), antolakuntza politikoan (eredu demokratiko, parte-hartzaile eta gardenak aplikatzea) eta inguruan, primarekin (ekoizleek jasotzen duten diru kopuru gehigarria) hezkuntza, osasun, gizarte eta azpiegitura proiektuak garatzen dituztelako. 2014an Bidezko Merkataritzak 95 milioi dolar banatu zituen primetan.

Espainian, aurten, Bidezko Merkataritzak bere 30. urteurrena betetzen du Donostian eta Kordoban lehen dendak ireki zirenetik. Gaur egun Bidezko Merkataritzaren Estatu Koordinakundeko erakundeek kudeatzen dituzten 140 denda eta saltoki espezializatu daude. Gainera, produktuak txikikazko beste establezimenduetan, merkatal-guneetan eta ostalaritza-kateetan ere aurki daitezke. 2014ko salmentak 33,2 milioi eurokoak izan ziren, aurreko urtekoak baino %8 gehiago. Sektoreko erakundeetan 130 pertsonek egiten dute lan eta 2500 baino gehiago ari dira boluntario gisa laguntzen, %80a emakumeak. 

Bidezko Merkataritza 1964tik aurrera hasi zen garrantzia hartzen nazioartean Hegoaldeko zenbait herrik antolatutako UNCTAD Konferentziako  “Trade, not aid (Merkataritza, ez laguntza)” errebindikazioarekin. Hasieratik, erakundearen helburua erkidego pobreen garapena lortzea izan da, merkatal praktika justuen bidez. Bidezko Merkataritza nazioartean adostutako 10 irizpidetan oinarritzen da, langileen Giza Eskubideak eta lan eskubideak errespetatuz, lan baldintza duin eta seguruekin, haurren lan-esplotazioa saihestuz, gizonen eta emakumeen arteko berdintasuna sustatuz eta ingurumena errespetatuz. Bere merkataritza praktikak Bidezko Merkataritzaren Mundu Erakundeak bermatzen ditu, baita ziurtapenak ematen dituzten bost erakundek ere (Fairtrade International, Ecocert, Fundeppo, Fair for Life eta Naturland). 

Gaur, 60 urte beranduago Bidezko Merkataritzak mila milioi pertsonek jasaten jarraitzen duten desberdintasunaren eta pobreziaren aurka borroka egiteko lanean jarraitzen du, Garapenerako Nazio Batuen Programaren azken txostenaren arabera (PNUD  ). Ikerketaren arabera, munduko biztanleriaren %1ak mundu osoko aberastasunaren erdia du eta %80ak berriz, aberastasun horren %6a besterik ez dute banatzen. Gainera pobreak diren 830 milioi langile daude, hau da, egunean 2 dolar baino gutxiagorekin bizi direnak eta 1.500 pertsonek lan-baldintza duin eta seguruak ez dituzten enpleguetan lan egiten dute. Nazioarteko Lanaren Erakundearen arabera, mundu osoko 21 milioi pertsona inguruk egiten dituela derrigorrezko lanak, esklabutza egoera berdinean daude, eta horietatik 4,5 milioi emakumezkoen salerosketaren biktima direla, lanean eta sexualki esplotatuak izateko helburuarekin. Halaber  168 milioi neska-mutikok lan egiten dute eta horien erdiak lan arriskutsuak egiten dituzte. 
Gure herrialdean Bidezko Merkataritzaren Estatu Koordinakundeak (CECJ) sustatu du Bidezko Merkataritzaren Mundu eguna eta Garapenerako Nazioarteko Lankidetzako Espainiako Agentziaren finantzaketa jaso du eta ONCE-ren laguntza ere badu, izan ere maiatzaren 12an kupoi bat aterako du Espainiako Bidezko Merkataritzaren mugimendua ospatzeko.

